Նախագիծ

ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ

ՈՐՈՇՈւՄ

«_____» _________________2012թ. N_______Ա

ԳՈՒՅՔ ՕՏԱՐԵԼՈՒ ՄԱՍԻՆ

Հիմք ընդունելով Հայաստանի Հանրապետության կառավարության 2003 թվականի հունիսի 13-ի N882-Ն որոշումը՝ Հայաստանի Հանրապետության կառավարությունը որոշում է.

1.  «Հայաստանի Հանրապետության էներգետիկայի և բնական պաշարների նախարարության աշխատակազմ» պետական կառավարչական հիմնարկին ամրացված Հայաստանի Հանրապետության սեփականությունը հանդիսացող Հայաստանի Հանրապետության Գեղարքունիքի մարզի Վարդենիս քաղաքում գտնվող՝ 501,9 քառ.մետր մակերեսով երկաթգծի հյուրանոցի շենքը և դրա զբաղեցրած, օգտագործման և սպասարկման համար անհրաժեշտ 0,29 հա մակերեսով հողամասը (այսուհետ՝ գույք, լոկոմոտիվային բրիգադների հանգստյան տան նախկին շենքը՝ վկայական՝ N2166001, տրված՝ 03.10.2008 թվականին) ուղղակի վաճառքի ձևով օտարել «Հանա Տրանս» սահմանափակ պատասխանատվության ընկերությանը (այսուհետև՝ գնորդ) 
2. Սահմանել՝ 

1) գույքի՝ Հայաստանի Հանրապետության կառավարության 1998թ. մարտի 27-ի N 209   որոշմամբ սահմանված կարգով 2012 թվականի օգոստոսի 20-ին գնահատված արժեքը՝ 950,0 հազ. դրամ.

2) ուղղակի վաճառքի ձևով օտարման ենթակա գույքի վաճառքի գինը՝  950,0 հազ. դրամ.

3) որ գնորդին է օտարվում նաև գույքի զբաղեցրած, օգտագործման և սպասարկման համար անհրաժեշտ 0,29 հա մակերեսով հողատարածքը` կադաստրային արժեքով:

3. Հայաստանի Հանրապետության կառավարությանն առընթեր պետական գույքի կառավարման վարչության պետին՝ գնորդի կողմից գույքի վաճառքի գինը և հողամասի կադաստրային արժեքը, ինչպես նաև գույքի արժեքի որոշման համար նախատեսված 112000 դրամը (ներառյալ ավելացված արեքի հարկը) վճարելուց հետո մեկամսյա ժամկետում գնորդի հետ  կնքել առուվաճառքի պայմանագիր՝ դրանում նախատեսելով, որ գնորդը պարտավորվում է  իր միջոցների հաշվին վճարել պայմանագրից բխող նոտարական վավերացման և գույքային իրավունքների պետական գրանցման համար օրենքով սահմանված գումարներն ու տուրքերը:

4. Գնորդը պարտավոր է վճարումները կատարել մեկամսյա ժամկետում, Հայաստանի Հանրապետության արժույթով՝ գույքի վաճառքի գնի 70 տոկոսն ուղղելով  Հայաստանի Հանրապետության պետական բյուջե, իսկ 30 տոկոսը՝ Վարդենիսի համայնքային բյուջեի այդ նպատակով բացված համապատասխան հաշվին, իսկ հողմասի կադաստրային արժեքը վճարել <պետական սեփականություն համարվող հողի վաճառքից մուտքեր> գանձապետական հաշվին: 
ՏԵՂԵԿԱՆՔ-ՀԻՄՆԱՎՈՐՈՒՄ
«Գույք օտարելու մասին» ՀՀ կառավարության որոշման նախագծի վերաբերյալ
	1.
	Անհրաժեշտությունը

	
	      2012 թվականին  «Հանա  Տրանս» ՍՊԸ-ն գրությամբ դիմել է ՀՀ էներգետիկայի և բնական պաշարների նախարարությանը տեղեկացնելով, որ ԼՂՀ-ում արդյունահանվող ածխի հումքով «Երևանի ՋԷԿ» ՓԲԸ-ի տարածքում նախատեսվում է ջուր-ածխային վառելիքի արտադրության կազմակերպում և այդ ծրագրի շրջանակներում նախատեսվող տարեկան շուրջ 2000 տոննա ածխի տեղափոխումը (ծանրաքարշ ավտոմեքենաներով) ԼՂՀ-ից մինչև Վարդենիսի երկաթուղային կայարան և այդտեղից երկաթուղով մինչև ք. Երևան պետք է իրականացվի <Հանա Տրանս> ՍՊԸ-ի  կողմից: 
Ելնելով աշխատանքի կազմակերպման անհրաժեշտությունից՝ ընկերությունը խնդրել է ՀՀ Գեղարքունիքի մարզի Վարդենիս քաղաքում գտնվող երկաթգծի նախկին հյուրանոցի շենքը ՀՀ օրենսդրությամբ  սահմանված կարգով օտարել ընկերությանը:
ՀՀ Էներգետիկայի և բնական պաշարների նախարարության կողմից մշակվել և  ՀՀ կառավարության քննարկմանն է ներկայացվել <Գույք օտարելու մասին> ՀՀ կառավարության որոշման նախագիծը, սակայն  ՀՀ վարչապետի 24.09.2012թ. N02/23.4/13360-12 հանձնարարականի համաձայն  նախագիծը լրամշակվել է  ՀՀ կառավարությանն առընթեր պետական գույքի կառավարման վարչության կողմից հիմք ընդունելով  ՀՀ կառավարության 2003 թվականի հունիսի 13-ի N882-Ն որոշմամբ հաստատված կարգի 4-րդ կետի պահանջները:

	2.
	Ընթացիկ իրավիճակը և խնդիրները

	
	2012թ. հունիսի 22-ի «Գույք հանձնելու մասին» N755-Ա որոշման համաձայն՝ Հայաստանի Հանրապետության սեփականությունը հանդիսացող ՀՀ Գեղարքունիքի մարզի Վարդենիս քաղաքում գտնվող երկաթգծի նախկին հյուրանոցի շենքը (501,9 քառ. մետր մակերեսով կիսաքանդ շինություն, սկզբնական արժեքը՝ 1837500, մնացորդային արժեքը 0 դրամ) և 0,29 հա մակերեսով հողամասը  ՀՀ տրանսպորտի և կապի նախարարության կողմից հետ է վերցվել «Հարավկովկասյան երկաթուղի» ՓԲԸ-ին փոխանցված կոնցեսիոն ակտիվների կազմից ու ՀՀ օրենսդրությամբ սահմանված կարգով հանձնվել է «ՀՀ էներգետիկայի և բնական պաշարների նախարարության աշխատակազմ» ՊԿՀ-ի տնօրինությանը:

ՀՀ էներգետիկայի և բնական պաշարների նախարարության և <Կռունկ> ՍՊԸ-ի միջև 2012թ. օգոստոսի 17-ին կնքված աշխատանքների կատարման N20 պայմանագրի համաձայն <Կռունկ> ՍՊԸ-ի կողմից 2012թ. օգոստոսի 20-ին իրականացվել է ՀՀ Գեղարքունիքի մարզի Վարդենիս քաղաքում գտնվող երկաթգծի նախկին հյուրանոցի և հողամասի շուկայական գնահատում՝ համաձայն որի գնատատված արժեքը կազմել է 950000 դրամ: Գույքի արժեքի որոշման համար նախատեսված գումարը կազմում է 112000 ՀՀ դրամ: 

Ներկայացված նախագծով առաջարկվում է գույքն ուղղակի վաճառքով օտարել <Հանա Տրանս> ՍՊԸ-ին:

 Օտարման ենթակա գույքի վաճառքի գինը սահմանվել է 950000 ՀՀ դրամ, որը կազմում է գնահատված արժեքի 100 տոկոսը:

Շենք, շինությունների ընդհանուր մակերեսը կազմում է 501,9 քառ. մետր:

Շենք, շինությունների զբաղեցրած, օգտագործման և սպասարկման համար հատկացված հողամասը կազմում է 0.29 հա: 

	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	     «Հանա Տրանս» ՍՊԸ-ի կողմից ածխի տեղափոխման աշխատանքները արդյունավետ կազմակերպելու համար սույն որոշման նախագծով նախատեսվում է Վարդենիս քաղաքում գտնվող երկաթգծի նախկին հյուրանոցի շենքը (որը ներկայումս կիսաքանդ վիճակում է և չի մասնակցում երկաթուղու համակարգի տեխնոլոգիական գործընթացներին) ուղղակի վաճառքի ձևով օտարել «Հանա  Տրանս» ՍՊԸ-ին՝ վերջինիս կողմից որպես բազա օգտագործելու համար:

	5.
	Նախագծի մշակման գործընթացում ներգրավված ինստիտուտները և անձիք   

	
	ՀՀ էներգետիկայի և բնական պաշարների նախարարության աշխատակազմ:

	6.
	Ակնկալվող արդյունքը

	
	       ԼՂՀ-ում արդյունահանվող ածխի տեղափոխման աշխատանքների  կազմակերպմանը աջակցություն՝ «Երևանի ՋԷԿ» ՓԲԸ-ի հին կայանում ջուր-ածխային վառելիքով էլեկտրաէներգիայի արտադրության նպատակով:

	7.
	Այլ տեղեկություններ (եթե այդպիսիք առկա են)

	
	-


ՏԵՂԵԿԱՆՔ
«Գույք օտարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Գույք օտարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Գույք օտարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
«Գույք օտարելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	ԱՄՓՈՓ ՏԵՂԵԿԱՆՔ
«Գույք օտարելու մասին» ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ


	N/N
	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	1
	ՀՀ ֆինանսների նախարարություն
(03.09.2012թ. N1/9.1/11432-12)


	Դիտողություններ և առաջարկություններ չկան
	

	2
	ՀՀ արդարադատության նախարարություն (18.09.2012թ. N01/5734-12)
	Նախագծի 5-րդ կետն անհրաժեշտ է հանել՝ նկատի ունենալով «Իրավական ակտերի մասին» ՀՀ օրենքի 60-րդ հոդվածի պահանջները:
	Ընդունվել է:

	3
	ՀՀ տրանսպորտի և կապի նախարարություն
	Դիտողություններ և առաջարկություններ չունի
	




















